
Prayers for Eight Immortal Beings

ચિરઞ્જીવીપ્રાર્થના

અશ્વત્થામા બલિર્વ્યાસો હનૂમાંશ્ચ બિભીષણઃ ।
કૃપઃ પરશુરામશ્ચ સપ્તૈતે ચિરજીવિનઃ॥
સપ્તૈતાન્ સંસ્મરેન્નિત્યં માર્કણ્ડેયમથાષ્ટમમ્ ।
જીવેત્ વર્ષશતં સાગ્રમપમૃત્યુવિવર્જિતઃ  ॥
માર્કણ્ડેયાદ્યાવાહિતદેવતાઃ પ્રાર્થયેત્ ।
ૐ માર્કણ્ડેયાય નમઃ ।
પુત્રપૌત્રપ્રદં નિત્યં પ્રાર્થયામિ મહામતિમ્ ।
રત્નગર્ભસુમઙ્ગલ્યચૂતપલ્લવશોભિતમ્  ।
ચન્દનાક્ષતપુષ્પાઢ્યં પૂર્ણકુમ્ભં નમોઽસ્તુ તે॥ ૧
આયુષ્પ્રદ મહાભાગ સોમવંશવિવર્ધન ।
મહાવ્રત મહાશ્રેષ્ઠ માર્કણ્ડેય નમોઽસ્તુ તે॥ ૨
માર્કણ્ડેય મહાભાગ સપ્તકલ્પાન્તજીવન ।
આયુરારોગ્યમૈશ્વર્યમસ્માકં વરદો ભવ॥ ૩
નવવર્ષાયુષં પ્રાપ્ય તપસા મહતા પરમ્ ।
સપ્તકલ્પકૃતં યેન હ્યાયુષં મે પ્રયચ્છતુ॥ ૪
ક્ષિત્યવ્વાયુવિયત્તેજોબ્રહ્મવિષ્ણુમહેશ્વરાઃ ।
મામેવ હિ સદા પાન્તુ માર્કણ્ડેયો ભવામ્યહમ્॥ ૫
મનો બુદ્ધિરહઙ્કારચન્દ્રાદિત્યાશ્ચ દેવતાઃ ।
મામેવ હિ સદા પાન્તુ ચિરઞ્જીવી ભવામ્યહમ્॥ ૬
કાલાત્મરથમધ્યસ્થ ઉગ્રવીર ક્ષયાન્તક ।
ગ્રહર્ક્ષવત્સરાદ્યાત્મન્ નમસ્તે મૃત્યુનાયક॥ ૭
મમાગતાદુગ્રરથભયાદુદ્ધર રક્ષક ।
પાહિ પાહિ મહાદેવ ત્વમેવ શરણં મમ॥ ૮
ષષ્ટિસંવત્સરે પૂર્ણે પ્રાપ્તે હ્યુગ્રરથાહ્વયે ।

ચિરઞ્જીવીપ્રાર્થના

દીર્ઘાયુષં તુ માં કુર્વન્ સુપ્રીતો ભવ સર્વદા॥ ૯
માર્કણ્ડેય મહાભાગ કલ્પાયુર્જ્ઞાનવિગ્રહ ।
આયુર્બલં યશો ધૈર્યં યચ્છ મે બ્રહ્મનન્દન॥ ૧૦

અશ્વત્થામા –
દ્રૌણે મે ત્વં મહાભાગ રુદ્રતેજઃસમુદ્ભવ ।
આયુર્બલં યશો દેહિ અશ્વત્થામન્ નમોઽસ્તુ તે॥
બલિઃ –
દૈત્યેન્દ્રકુલસમ્ભૂત યજ્ઞદાનક્રિયારત ।
બલે ત્વાં શરણં યામિ દીર્ઘમાયુઃ પ્રયચ્છ મે॥
વ્યાસઃ –
વસિષ્ઠકુલસમ્ભૂત વેદશાસ્ત્રવિશારદ ।
નારાયણાંશસમ્ભૂત વેદવ્યાસ નમોઽસ્તુ તે॥
હનુમાન્ –
અઞ્જનીગર્ભસમ્ભૂત કપીન્દ્ર સચિવોત્તમ ।
રામપ્રિય નમસ્તુભ્યં હનૂમન્ રક્ષ માં સદા॥
બિભીષણઃ –
બિભીષણ નમસ્તુભ્યં રામપાદાબ્જપૂજક ।
આયુરારોગ્યમૈશ્વર્યં દેહિ પૌલસ્ત્યનન્દન॥
કૃપઃ –
દ્વિજેન્દ્ર ભરતાચાર્ય સર્વવિદ્યાવિશારદ ।
શરણં ત્વાં પ્રપન્નોઽસ્મિ કૃપ માં રક્ષ સર્વદા॥
પરશુરામઃ –
રેણુકેય મહાવીર્ય કાર્તવીર્યકૃતાન્તક ।
આયુઃ પ્રયચ્છ મે રામ જામદગ્ન્ય નમોઽસ્તુ તે॥
ષષ્ઠીદેવી –

ષષ્ઠિ દેવિ નમસ્તુભ્યં સૂતિકાગૃહશાયિનિ ।
પૂજિતાઽસિ પરત્તયા દીર્ઘમાયુઃ પ્રયચ્છ મે॥
આયુર્દેહ્યભયં દેહિ અદ્ય જન્મદિને મમ ।
રક્ષ રક્ષસ્વ માં નિત્યં દેવાનામપિ રક્ષિણિ॥

ચિરઞ્જીવીપ્રાર્થના

સર્વદેવપ્રિયકરિ સર્વમઙ્ગલકં  કુરુ !॥
ઇતિ ચિરઞ્જીવીપ્રાર્થના સમાપ્તા ।

